2 TIMOTT'

O vapook kiun ne POl to kiun ke Timoti' ivéh. E P6l to kiun tane' voh ma' o
kiun véh manih Room, pa 0 ne' to te' non pa nohnoh. Ee to vaho' voh poé pa
nohnoh, suk a 6 ne' to vavatvus non a soe va pe Ieesu' Kristo. E Pol to koman voh
non pan, a si' 6 hat, kee ip vameét e pe', ivéh, ko poen paméh ne' to kiun o kiun
véh.

E Timoti' voh a te' to va'aus non e Pol, kee kikiu va'peh voh ne, me e' voh a te'
sunon po te' va po vaman to te' voh ne Efésus. E Timoti' me e P6l to vaman voh
ne e Kristo, ivéh, ke POl poka' voh non e Timoti' e koa' pe'. Manih po kiun véh
ne POl to vavaato suk non o iu pe' manih pe Timoti', pare' iu non poan se te' vaes
non manih pa te' a ma punis, ne' to tataum non manih po te' varih to rés ne e
Kristo. E P4l to iu non e Timoti' se he' ea manih po vavaasis totoopin.

A ma kiun varih to tataki va ne manih pan,

A potan avih pe P6l manuh pe Timoti', 1:1-2

E P0l to vavihvih ke Sosoenén, suk o vaman pe Timoti', 1:3-7

E' to vih non pa 6 ne Timoti' se te' vaes non, ko kiu véhva' non pa nok a kiu
pe', 1:8-18; 2:1-13

A ma véknOm se vataare en pea pan, eteh a te' kikiu vamaman pe Kristo,
2:14-26

Manih pa téém no oeh se vatét non pa hik, a ma taate' hat pa napan se pah
apuh oah ee, 3:1-9

A soe vakikis pe Pol, me a soe vaénpan pe' manih pa kiu pe Timoti', 3:10-17;
4:1-5

A ma hahara' pe Pol, me o iu pe', 4:6-18

A soe ataaton pe POl, me a ma paeh va pa ma potan avih pe', 4:19-22

E Pol To Vakikis E Timoti'

1EQ' e POL, e aposol pe Ieesu' Kristo, po iu koman pe Sosoenén. Ke
Sosoenén vano a neo' pa vatvus a soe vaman va po to'to' véh, to te'
non pe Ieesu' Kristo.
2Manih pén Timoti', eén to te' va nom manih pe koa' rakah
peo'.
E®' to hinhin no' pan, e Sosoenén e Tamaara, me e Ieesu'
Kristo e Apuh pea, se ururuan, ko he' a oah o he' vih, me a taate'
moomo.

547

Ea Se Koe a Poet In A Soe Vih

3EQ' to vavihvih no' e Sosoenén, pa 6 no' to nat tamoaan va ka no' oah
komon 6 hin ped', pa potan me pa popoen. E¢' to nonok no' a kiu pe',
pard' nonok no' a tah no' to nat no' to totoopin. Vamanih pa 6 no a kén
sipuneo' to nonok va voh ne. 4E¢' to koman hah a oah, pa 6 nén to okook
voh nom ned'. E¢' to iu ep rakah no' oah, ko se puh rakah po vaeo. 5E¢
to kokoman hah po vaman vamaman voh pén. O vaman paméh to te'
moaan voh non pe sipumah Lois, me manih pe sindmah Iunis. E6' to nat
e no' pén to te' me nom po poh vaman paméh kuru. 6E' a tah véh no' to
iu kunkuin no' o kokoman pén pan, eén se vakiu o he' véh ne Sosoenén
to he' voh a oah. Pa 6 n6' to vaho' voh a koreneo' pa pasumah.® Kuru
véh eén se vapu eah, vamanih pa 6 no tékrea sone' to €s va'puh a va, ka
sura' és. 7E Sosoenén to hikta he' voh a ra a Tuvuh pe' pa va'nadp a ra.
Ivéhpéhkeék, e' to he' a ra a Tuvuh paméh pa he' a ra o kikis, me a taate'
iu o upom te', me a taate' va pa matop o iu va po sionin.

81véh, kom se nat nem potpoet nem a soe ke ra napan, e Apuh pea Ieesu'
Kristo, me edm se koe a poet ka neo', pa 6 no' to te' no' pa nohnoh, suk e
Sunon. Ivéhpéhkék, eém se kon kamis va'peh me a neo' pa vatvus a Soe Vih. E
Sosoenén to he' a ra o kikis pa nok a tah paméh. 9E Sosoenén to kon hah voh
ara, ko vate' a ra a ma napan vivihan pe'. E' to hikta te' non pan, ea koman
to nonok no a ma tah poé varih. Ivéhkék, e Sosoenén ivéh to nonok non po
iu koman pe', me o ururuan pe'. O ururuan paméh na to kon koe voh manih
pe leesu' Kristo, pa 6 ne Sosoenén to hikta nok avoe' voh non o oeh me a ma
moeh tah. 10Ivéhkék, kuru ne' to vataare en pea, pa no pe Ieesu' Kristo a Te'
Va Pa Hehe A Ra. E' to vahik voh o kikis va pa mét, me manih pa Soe vih pe!,
ne' to vataare voh a ra a hanan va pa kon o to'to' véh, se te' tamoaan non.

11E Sosoenén to kon voh a neo', marén a vatvus a Soe Vih manih
pa napan, me e0' se te' no' a aposol. E' me to kon a ned' pa tavus a
tovavaasis. 12Kuru ed' to kakamis no', suk e¢' to vavatvus no' a Soe Vih.
Ivéhkeék, ed' to hikta potpoet no' pa vatvus a Soe Vih, suk ed' to nat vavih
rakah e no' pe Ieesu'. E' a Te' véh a paeh, no' to vaman voh. K&' nat vavih
rakah e no' pe' to onét e non pa matop vavih a ned', me a kiu ne' to he'
voh a neo'. Ke' 66k po Poen ne' se hah ma'".

13EOm se vatet o vavaasis man véh, nedm to ténan voh manih ped', me
a 6 nd' to vavaasis va no', manih po vaman pedm, me a taate' va pa iu o
te' varih to te' ne manih pe Ieesu' Kristo. 14E6m se matop vavih nem a
soe man véh, nee to he' a neom. Manih po va'aus pa Tuvuh Vasio' véh to
te' non pea, edbm se matop vavih nem a soe man paméh.

2 1.6 [vaho' a koren manih pa pasun] E' marén a nok a ma tah varih, (1) pa he' a tapui, (2)
pa he' o kikis, (3) me pa he' a tasun.

I5E6m to nat e nem, pa napan kurus to te' ne pa muhin va Esia', to kéh
vahik ee ped'. Me e Figelus, me e Hermogenes, ee pon to kéh ee ped'.

16 E' to hinhin no' pan, e Sosoenén se ururuan e Onésiforus, me a kén
tom sinan pe'. Suk e' to vava'aus tamoaan a non neo'. E' to hikta potpoet
non a neo' pa 0 nd' to te' no' pa nohnoh. 170 poen ne' to n6 ma' Room.

E' to kiu véhva' rakah en pa vaiu a neo'. Ke' antoen a 6 ne' to taum a
neo'. 18E¢' to hinhin no' pan, e Ieesu' Kristo se ururuan poan. O ururuan
paméh se tane' no ma' pe Sosoenén, po Poen ne Ieesu' se hah ma'. E6m
to nat e nem pa ma va'aus peo, ne Onésiforus to va'aus a neo' manih pa
voon va Efésus.

E Timoti' Se Te' Va Non Manih Pa Te' Vévénsun Pe Ieesu'

2 1Ke eén e Timoti', e koa' ped', eén se te' vaeh nom po ururuan véh,
na to te' me no manih pe Ieesu' Kristo. 2Eén se vavaasis rakah a
napan nén to vaman nom raoe. A ma tah ne eén me a ma meh te' to
ténan voh a neo' to soe. Kee se antoen e ne, pa vavaasis pet o meoh upém
te.
3EOm se avé a ma punis, ne ea to te' me no, vamanih pa te' vévénsun
vih pe Ieesu' Kristo. 4A te' vévénsun véh to iu he' vaed non a te' susun
pe'. Ivéh, ka hikta te' manih koman a nap vévénsun to vahik akuk non
a téém pe', pa nok a kiu pa meh te' to te' tavus kéh e non po kum te'
vévénsun. 5Ivéh, ka te' vavaveo to vavaeo non po vavaveo, e' se vavatet
vavih kurus non a ma taate' va po vavaeo. Ivéh, ke' se antoen non a
onoah, ko kon o voen. 6 A te' nepnep taéén, to kiu véhva' non, e' a te'
vamomoaan se kon a ma pah taéén varih to vamatop ne, ne' to nep voh.
7Eén se kokoman vavih hah pataeah nd' to sosoe suk voh no'. Suk e Apuh
se he' a oah o nat va pa maaka a ma tah kurus.
8Eén se kokoman vakis nom e Ieesu' Kristo véh to sun tane' hah pa nap
mét. E' a te' va po vute' pe Devit. A tah véh, e' a Soe Vih nd' to vavatvus
no', 9ivéh, ked' kokon kamis suk no' o vavaasis paméh, ke' tavus en pa
0 nee to vano ee ped' pa nohnoh vamanih ped' a te' ipip te'. Ivéhkék, o
vavaasis pe Sosoenén to hikta se nohnoh non. 10Ivéh, ko' sun vakis voh
e no' pa te' a ma punis poé varih. Ivéh, ko te' varih ne Sosoenén to vate'
voh, e' se kon koe hah raoe, manih pe Ieesu' Kristo. E Kristo se kon hah
raoe, kee te' me ne o maaka véh to hikta se hik non.
11Ko vavaasis véh oman rakah to sosoe va non manih pan,
ea se keh mét va'peh me eah,
ea se kon ee po to'to!, para te' va'peh me e no pe'.
12 Ea se keh te' a ma punis,
ea se tavus ee o te' sundn va'peh me e Sunon.
Ea se keh koe ee pa 6t eah,
e' me se koe en pa 0t a ra.

13 Ea se keh hikta 6t vakis no o vaman, ko matop no a taate',
e' se vavatet avoe' e non pa soe vaman pe'.
Suk, e' to hikta onot non a panih a soe vaman pe'.

E Timoti' Se Kiu Véhva' Rakah Pa Tavus A Te' Kikiu Pe Sosoenén

14Eén se vavaasis vatéh nom a ma napan a ma tah varih, ko vakomkom
nom a napan pa matan e Sosoenén, kee nat ne vavaato vasuka' suk ne
ta ma vaato, e' to hikta va'aus non ta pah te', pe' to mimird' varoe e
non po te' varih, to ténan ne. 15Eén se pund' rakah pa he' keo' manih
pe Sosoenén, vamanih pa te' ne' to antoen non a 6t. Eén se te' nom a te'
kikiu to hikta potpoet non pa vatvus vatotoopin o vavaasis vamaman.
16 Eén se te' ke kéh nom a ma vaato nun varih, to hikta vavatet ne o iu
pe Sosoenén. Suk a ma napan to nonok ne a ma vaato poé varih se pah
kékéh varo no e ne pe Sosoenén. 17A ma vavaasis hat poé varih se no
vévého' vamanih pa pi' manih koman a sionin a te'. E Himeneus, pen
Filetus to te' va ne nén. 18Ee to kéh ke voh ee po vavaasis vamaman, pare
sosoe e ne pan, a sun tane' hah pa nap mét to tavus vahik voh en. Ivéh,
ka soe paméh to mimird' e non po vaman po upom te'.

19Tvéhkék, e Sosoenén to vasun voh en pa ma toon kikis, kee sun vaeh
avoe' e ne. Ka ma soe varih to kiun ne pa ma toon kikis poé varih to soe
va ne manih pan,

“E Apuh to nat e non po te' varih

a napan pe'.” Nam 16:5
Me,
“A napan kurus varih to te' ne a napan pe Apuh,
ee se vahik pa nok a ma taate' hat.” Ais 52:11

20 Manih pa koman a pah iuun apuh, ee to hikta nonok varoe voh ne a
ma noh pa gol, me a silva'. Ivéhkék, a ma meh noh nee to nonok voh ne
pa naon, ka ma meh nee to nonok ne po manean. Ka ma noh nee to nok
pa gol, me a silva' to te' suk ne a ma kiu to te' vih oah ne, ka ma meh
noh nee to nok pa naon, me o manean to te' suk ne a ma meh kiu. 211véh,
ko te' varih to vavoon hah rea, ee se nok ee pa ma kiu to te' vih oah ne.
Ee se tavus ee o te' vivihan, to nonok ne a kiu pe Torara pee, pare te'
vamatop e ne pa nok a ma kiu vihvih.

22Tvéhkek, eén se rusin kéh a ma taate' hat varih, no a nap seseka' to iu
nok ne. Eén se pund' véhva' pa te' vatotoopin, parén te' me nom o vaman,
me a taate' iu te', me a taate' moomo. Parén te' va'peh me nom o te' varih, to
vaman ne e Apuh manih pa ma kupu vivihan pee. 23Parén te' ke kéh nom a
ma vaato nun, me a ma vaato hikta pusuneah. Suk eén to nat e nom pa ma vu
vaato poé varih to se tavus ee o vaheheve. 24Ka te' kikiu pe Apuh se nat non
te' non pa taate' vaato vasuka'. Ivéhpéhkek, e' se te' me non a taate' kamo',
pare' kamo' non a napan kurus, me e' se te' non a tovavaasis vih, ko te' me

non a taate' anoeh. 25A te' kikiu pe Apuh se vavaasis amamot non o te' varih,
to hikta vapoh kokoman ne. Ivéh, ke Sosoenén se po' va'aus raoe, kee panih,
ko tarih hah manuh pe!, ivéh, kee se antoen e ne pa inan a soe man. 26 Kee
antoen e ne pa kap a matéére, ko rusin kéh o vasu' pe susun po ora' hat véh,
to vavaon vahik e non pee pa nok a ma taate' ne' to iu non.

O Poen No Oeh Se Hik

3 1Eom se nat vakis rakah nem pa tah va'ih! Pa ma poen no oeh se hik,

e' se te' non a ma punis peo oah se tavus ma'. 2Suk a napan se te' ne pa
ma poen no o oeh se hik, ee se iu koman hah a ne, pare iu 6t rakah e ne pa
moni' peo, ko te' ne pa taate' ké koman hah rea, pare te' ne pa taate' moh. Ee
se te' ne pa soe vovoknah o upOm te', pare hikta se ténan ne a ma soe pa ma
taméére, me a ma sinéére. Ee hikta se te' me ne a taate' soe vavihvih, pare
se koe me ee pa vatet a ma taate', ne Sosoenén to iu non. 3Ee hikta onot ne
a iu o upom te', pare hikta se ihan anoe ne a hat no upém te' to nok manih
pee. Ee se vohio' tonun e ne po upOm te', pare koe ee pa matop vavih koman
hah rea. Ee se nonok vahat e ne po upom te', pare rés e ne pa ma tah vih.
4Ee se vikuh e ne pa ma vakamd' pee. Pare nok a ma taate' nun, no o te'
hikto kokoman vih to nonok ne. Ee se koman ne pan, ee to apuh oah e ne po
upom te', pare koman varoe a ne, pare iu kon vae6 ne pa ma moeh tah va po
oeh véh, ivéhkék, manih pe Sosoenén, ahik. 5Ee se nonok vapo'kan ne pan,
ee to nonok ne a kiu pe Sosoenén. Ivéhkeék, ee hikta se te' me ne o kikis pe
Sosoenén. Eén se te' vaniu kéh nom a pap te' poé varih.

6 A ma paeh pee to oho ne pa ma iuun, pare puné' ne pa matop o ko6vo
varih, to hikta te' me ne o kokoman vih. O kd6vo poé varih to puh rakah ne pa
nok a ma taate' hat, ka ma taate' hat poé varih to me koe ee pee po iu hat va po
sionin. 70 koovo poé varih to kokon vavoon vatéh ne a ma vavaasis. Ivéhkek,
ee to hikta antoen ne a maaka vapuh pa soe man pe Sosoenén. 8 Moaan voh ne
Jénés pen Jémprés to vakihat me voh ne e Mosés.? A ma napan se te' ne pa ma
poen no oeh se hik, ee se vakihat pet me ne pa soe man. Ka ma kokoman pee
to nun, kee ku' kéh voh ee pa 6 nee to pupund' ne pa vatet o vaman pea manih
pe Ieesu'. 9Ivéhkeék, ee to hikta antoen ne pa kon ta pah tah, nee to nonok ne.
Suk a taate' véh nee to nok to vatoe me e non pa taate' pe JEnés pen e JEmprés.
A napan kurus se ep a taate' paméh to te' va non manih, pa taate' pa te' papon.

E Timoti' Se Ot Vakis Non A Soe Pe Sosoenén

10Tvéhkék, eén to vatet vavih voh eom ped', pa ma tah no' to vavaasis
voh no' oah. A pusun voh in a ma taate' varih, no' to vatet voh no',

b 3.8 [Moaan voh ne Jénés pen JEmprés to vakihat me voh ne e Mosés.] A poa tévakihat
poé varih, ee a poa te' va Isip, ee a poa te' orora' te'. Ep na manuh po Eks 7:11-22; 8:7-19;
9:11.

ivarih, a taate' vaman, a taate' anoeh, me a taate' iu te'. Eén to nat e nom,
ed' to te'te' voh no' a ma punis, ko hikta koe rom voh ta pah tah. 11Eén
to nat e nom pa ma taate' hat no a napan to nok voh manih pe6', me a ma
kamis n6' to taum voh manih pa ma voon varih, Antiok, Aékoniam, me
manih Listra'. Eén to nat e nom pa ma tah hat rakah to tavus voh manih
ped' pa ma voon poé varih. Ivéhkék, e Sunon to kon hah a neo' kéh a ma
punis poé varih, ko' te' vavih e no'. 12A napan kurus varih to iu vatés me
ne e Ieesu' Kristo, me e Sosoenén, ee se taum a ma punis peo. 13Ivéhkék,
a napan varih to pikpiuk ne, marén a kaveo a ma tah po upom te'. Ee se
taneo pa ma hat sone', ko vapu va'puh ee pa ma taate' hat oah rakah. Ee
se pund' pa piuk o upom te', ivéhkék, ee to pikpiuk koman hah a ne.
14Tvéhkék, eén se vavatet nom o vavaasis véh, nén to kon voh. Eén to
nat e nom pan, o vavaasis paméh o man, suk eén to vaman nom o te'
varih to vavaasis voh a oah. 15Pa 6 ne eén to te' voh nom e koa', eén to
nat voh e nom pa Soe Vivihan to te' non po Puk pe Sosoenén, to antoen
e non pa he' a oah o kokoman natsean. Ko kokoman natsean paméh, to
kon koe hah voh a oah po vaman pén manih pe Ieesu' Kristo. 16 A ma soe
kurus to te' ne po Puk ne Sosoenén koman to he' voh, ka soe paméh to
va'aus e non pa vavaasis a ra, me a vataare a ma napan a ma tah to hat
ne po to'to' pee. Me pa vatotoopin a ma tah to hat ne, me pa vavaasis a
ra pa 0 no to'to' pea se te' vatotoopin vah va non. 17Ivéh, ka te' véh to kiu
non pa vatvus a soe pe Sosoenén to te' non po Puk pe', e' to antoen e non
pa kon kurus a ma tah ne' to kokoot non. A soe paméh to vamatop e non
pe' pa nok a ma vu kiu vihvih.

E Timoti' Se Sun Vakis Rakah Pa Vatvus A Soe Pe Sosoenén

1-2EQ' to soe vakis ka oah pan, eén se vatvus rakah nom a Soe Vih,

ka manih pa matan e Sosoenén me e Ieesu' Kristo, a Te' Tokiiki pa
napan varih to te' to'to' ne, me a napan varih to mét voh. Ka manih pa
no hah pe Kristo, me a matop vih pe!, e' se te' non a te' Sunon pa ma
napan. Eén se te' vamatop tamoaan rakah nom pa ma poen kurus, ko
soe ke ra napan ataeah nee se nonok ne. Me eén se soe ke raoe a ma tah
nee to nok vahat. Eén se te' me nom a taate' anoeh pa 6 nén to vaeh nom
raoe. Parén vavaasis vavih raoe, kee panih a ma taate' pee, ko vatet a
ma taate' ne Sosoenén to iu non. 3Suk o poen se tavus ma', no a napan
to hikta se ténan hah ne a soe man pe Sosoenén. Ivéhkék, ee se taum a
ma tévavaasis peo to se he' vaed ne raoe pa soe ke raoe a ma tah nee to
iu ténan ne. 4Ee se koe ee pa ténan hah a soe man, ko taneo ee pa vatet
a ma vahutét piuk. 5Ivéhkék, eén se matop nom o iu va po sionin, pa 6
no a ma punis se tavus a oah. Parén nonok nom a kiu va pa vatvus a Soe
Vih, ko vahik vavih a ma kiu nén to nonok nom, vamanih pa te' kikiu pe
Sosoenén.

A Si' O Hat Ke P61 Mét En

60 to'to' ped' no' to he' voh eo' vamanih po he' manuh pe Sosoenén.
O poen to tavus vatét en ped' pa kéh o to'to' véh. 7E0' to vavapus vakis
rakah voh no' po vapus va po vaman. Ko vavaveo vahik voh eo' po vaveo
va po to'to', ko tavus eo' po noton. E¢' to hikta koe rom voh a Soe Vih pe
Kristo. 8 Kuru, no voen ped' a te' véh to onoah po vaveo to anoeh e non
ma'. E' o voen va pa taate' te' vatotoopin me e Sosoenén. E Sunon, a te'
tokiiki, pare' kiiki me non a taate' totoopin. E' se he' a neo' o voen po
Poen ne' se hah ma'. E Sunon hikta se he' varoe a no ned', ahik, e' se he'
me o te' varih to anoeh ko iu rakah voh ne poé se hah ma'.

E Timoti' Se Vévého' Ma' Manih Pe Pol

9Timoti', eén se pund' rakah pa no vévého' ma' manih ped'. 10Suk
ataeah, e Demas to kéh en ped', suk e' to iu non a ma taate' va po oeh
véh, pare' n6 en manuh pa voon va Tesaronaéka'. Ke Kresens to no
en manuh pa muhin va Galesia', ke Taétus n6 en manuh pa muhin va
Dalmesia'. 11E Luk varoe a paeh to te' va'peh avoe' me a no neo'. Eén
se me ma' e Mak, pa 0 nén to nén6 no ma', suk e Mak se va'aus a neo'
pa nok a ma kiu ped' manih. 12E¢' to vané e Tikikus manuh pa voon va
Efésus.

13Ko poen nd' to te' voh no' ma' pa voon va Troas. Eo' to kéh voh ma'
o ohop ré ped' nén pa iuun pe Karpus. Ivéh, ko poen nén se né ma', eén
se te' ma' o ohop paméh, va'peh me a ma puk ped'. Eén se matop vavih
nom, eén se nat nom vanun rakah ma' a ma puk varih, nee to nok voh pa
ma kap in a sipsip.

14Ke Aléksanta' a te' véh to nonok non sih a ma moeh tah pa aén, e'
to nok voh a ma tah hat pa vakmis a ne¢'. E Sunon se vakmis me en pe'.
Suk a ma tah hat ne' to nok manih pe¢'. 15Eén me se matop vavih rakah
nom, e' tome' vakmis me a oah. Suk e' to vavapus vaeh rakah voh non pa
voknah o vavaasis pea.

16 Po poen vamomoaan ped' pa sun po vahutét pa va'aus hah 6, a
hikta te' to va'aus voh a neo'. Ahik rakah! A napan kurus to vakékéh ee
ped'. Ked' hinhin no' e Sosoenén se ihan anoe a ma hat pee. 17Ivéhkék, e
Sunon to te' va'peh me e non ped'. Pare' vakikis e non ped'. Ivéh, ko' te'
vaeh e no' pa vatvus a Soe Vih manih po te' varih to hikta te' ne o Jiu'.
Ivéh, ke Ieesu' to hehe a neo!, pa 6 nee se ip vamét ee ped'. 18E Sundn se
kon hah a neo' pa 6 no a meh te' to iu mird' a no neo', ke Sundn se me
vavih en ped' manuh pa voon va kin pa te' va'peh me eah pa Matop Vih
pe'. Ea se ké tamoaan no a éhnaneah, e Sunén. Oman.

19Timoti', eén se he' a potan avih ped' manih pe Prisila' pen Akuila',
me manih pa kén tom sinan pe Onésiforus. 20E Erastus to te' non manih

vOon va Korin. E0' to kéh ma' e Trofimus to hara' non a hiva', pare' te'
non pa voon Miletus. 21 Eén se pund' vakis rakah eom, pa n6 ma' manih
ped', momoaan in a téém pa tuvuh.

E Eupulus, ke Putens, ke Linus, me Klodia', to vano nos a potan avih
pee manih pén. Me a kén kea me a ma vameera varih to vaman ne e
Ieesu' Kristo. Ee me to vand nds a potan avih pee manih pén.

22EQ' to hinhin no' pan, e Apuh se te' va'peh me non a tuvuh pén. Ko
ururuan pe' se te' va'peh tamoaan me a no moah.

